
〈兵廢。丈大名路鄉賢堂。在魏鄭公祠堂東。文正王公。忠愍寇公。忠定張公。崇儀柳公。魏鄭公。皆文武巨賢。魏公又鄉賢之冠也。潼川志陳鵬鄉賢堂〉

〈記東蜀世多知名之士。然其為人。與其功業。及其文章經術行義之實。見其扵𦼱史。而世數之逺者或支離散漫而難老。其接扵耳目而近者。亦〉

〈恐其既乆而濅失其真。使所聞如所見。而所見信所聞。此宜爛然在人。而前此寂𡪹無有為可恠也。運使大夫張公。留意講求。扵此為乆矣。去年秋。〉

〈以提點刑獄權州事。甞扵州學治新堂既成。命宣德郎權教授范棄奉儀郎僉書節度判官𠫇公事石澥。取凡𦼱史與風俗通譜所載。若其所未及〉

〈載者。聞人悉繪其像扵壁。榜之曰鄉賢。而以其爵里名氏注扵左。蓋自東漢至扵國朝幾千年之間。凡六十二人。雖其所為𣴑品不同。然皆以類相〉

〈附。其仕不仕。若文若武。若同出扵一時。若相望扵千古。凡是中之人。其過扵堂下者。惟非其所自出也。若其子孫。若其逺譜。若肯而構。若墜而緒若〉

〈是者益勸。若是者知懼。扵是衆皆曰張公扵吾州之人。非特教育開道之。又從而引翼毆納之。其澤可謂深矣。鵬前公來使後公來守。雖隷所部。實〉

〈為交承。其與賓客飲酒而慶成也。公治在遂。而鵬竊東嚮之席。因得備本末而為之記。又得以述梓人之歌詠。而為之詞曰。潼山高㽶潼水渚。厥〉

〈鐘秀氣𠔃鄉之英。之人已去𠔃逖聽風聲。我懷孔切誰儀刑。有美張公𠔃開明庭。作新宫㽶州之黌。著其為人𠔃加丹青。貌惟肖𠔃如生。或桐梃而〉

〈孤高。或芝荂而九莖。或蘭生𠔃春華。或菊秀𠔃秋聲。或鳳躍而蛟翔。或鳬將而鶴迎。使人咨嗟歏息而追惟𠔃。至其子孫又嗚咽𣴑涕而咿嚶。恍若〉

〈接𠔃謦咳之音。内懷勸懼𠔃若從使令。亦瞻像𠔃昭昭。而起福𠔃冥冥。百年𠔃歷時雖多。非張公𠔃誰與銘。馮澥書鄉賢堂記後熈寧中。先君〉

〈通守潼川時。鄉賢。楊公天𨼆先生。憂居食貧。先君為白府尹李公。舍人才元敦請主學。鄉議惟𠃔。學徒大集。閲旬。講尚書說命。公標舉奇秀。辭義精〉

〈深。音吐清亮。一座傾矚。無不欣快。澥時與亡兄推官澄清。遂隷籍扵西廡懿文齊。以趙君貺先生為師。楊公祐甫為友。時學校初啓。規程巖甚。高棟〉

〈長廊。纖塵不動。絃誦之外。寂無人聲。公氣韻高爽。語言簡厲。諸生請見。如造官府。盖公志識議論。問學辭章。以至筆札簡牘。燕閒談笑。無不過人。故〉

〈人望而畏之。而公實不以已望人。時降辭色。以接引後進。每誦得天下英才而教育之。三復其言。以見已意。一日召澥與楊公祐甫問所習已。欣然〉


〈命坐。曰二君勉之。毋同他人坐棄日月。二人悚懼拜謝而退。時年尚少。未有知識。以為教誨常語。不知其待之深。言之重也。乆而思之。方知難稱。九〉

